
HEZKUNTZA SAILA o DEPARTAMENTO DE EDUCACION
Administrazio eta Zerbitzuen Sailburuordetza Viceconsejeria de Administracién y Servicios
Langileak Kudeatzeko Zuzendaritza Direccién de Gestion de Personal

2018KO ABUZTUAREN 10EKO EBAZPENA, LANGILEAK KUDEATZEKO ZUZENDARIARENA.
EBAZPEN HONEN BIDEZ ARGITARA EMATEN DA, ABUZTUAREN 20an ETA 21ean GARATUKO
DEN PROZESUAREN FASEARI DAGOKIONEZ, 2018-2019 IKASTURTERAKO ESLEIPEN-
PROZEDURA TELEMATIKOAN IRAKASLEEN ORDEZKOGAIAK DERRIGORREZ PARTE HARTZEKO
PUNTUAZIO-MUGA

Hezkuntza, Unibertsitate eta lkerketako sailburuak 2011ko uztailaren 15ean emandako Aginduaren bidez
(2014ko ekainaren 26ko, 2016ko ekainaren 20ko eta 2018ko maiatzaren 18ko Aginduek aldatu dute
aurrekoa) ikasturte hasierako esleipen-prozesua arautzen da, irakasleen kidegoetan sartzeko edo kidego
horietara heltzeko prozesuetako praktika-aldia egin behar duten pertsonei, eta irakasleen ordezkogaien
zerrendako kideei dagokienez.

Agindu horren 3. artikulua parte-hartzaileei buruzkoa da, eta 2. atalaren arabera, “Ez dute nahitaez parte
hartu beharko ordezkogaien zerrendako pertsonek, baldin eta Langileriaren Kudeaketako zuzendariak
ebazpen bidez ezarritako puntuazio minimoa baino txikiagoa badute. Ebazpena Hezkuntza, Hizkuntza
Politika eta Kultura Sailaren webgunean jarriko da jendaurrean.”

Horri orori jarraiki, honako hau

EBAZTEN DUT:
Bakarra.- Irakasleen ordezkogaiak derrigorrez parte hartzeko puntuazio-muga, abuztuaren 20an eta
21ean garatuko den esleipen faseari dagokionez.
Espezialitate-talde bakoitzean ondorengo puntuazio-muga ezarri da. Puntuazio berdina edo txikiagoa
duten irakasleen ordezkogaiek ez dute nahitaez parte hartu beharko lehenago aipatutako Aginduek

araututako prozesuan talde bakoitzeko espezialitateen lanpostuei eta abuztuaren 20ean eta 21ean
garatuko den esleipen faseari dagokienez. Edonola ere, nahi izanez gero, parte har dezakete.

Puntuak Taldea
36,00 1. Maisu-maistrak
33,00 2. Bigarren Hezkuntza
| 36,00 3. Lanbide Heziketako irakasle teknikoak
28,00 4. Hizkuntza Eskola Ofizialak
10,00 6. Arte Plastikoetako eta Diseinuko irakaskuntzak
22,00 7. Musika-irakaskuntzak
0,25 8. Arte Dramatikoko goi-mailako arte-irakaskuntzak
0,25 9. Dantzako goi-mailako arte-irakaskuntzak

Vitoria-Gasteizen, 201 abuztuaren 10ean.

Administrazio Publikoen Administrazio Prozedura Erkidearen 39/2015 Legeak, urriaren 1ekoak, bere 121.
artikuluan eta hurrengoetan dioenari jarraiki, administrazio bidea amaitzen ez duen ebazpen honen aurka
gora jotzeko errekurtsoa aurkez dakioke Administrazio eta Zerbitzuen sailburuordeari, hilabeteko epean,
ebazpena argitaratu eta biharamunetik kontatzen hasita.

